
Trajnimi dhe Çertifikimi e eksperteve te pavarur për inspektimin e sistemeve NVKA


Ministria e Mjedisit dhe Planifikimit Hapësinor, Departamenti i Planifikimit Hapësinor, Ndërtimit dhe Banimit (MMPH/DPHNB), fton për aplikim në trajnim për ekspertë të pavarur për inspektimin e sistemeve të Ngrohjes, Ventilimit dhe Kondicionimit të Ajrit në ndërtesa (NVKA). Ky trajnim do të zbatohet së bashku me LuxDev, Agjencinë e Luksemburgut për Bashkëpunim Zhvillimor, në kuadër të projektit “Tranzicioni Energjetik dhe Zbutja e Klimës”, që financohet nga Qeveria e Luksemburgut. 

Trajnimi është i paraparë për profesionistë - inxhinerë të diplomuar apo të nivelit master të inxhinierisë mekanike, në fushën e termoenergjetikës (studime 5 vjeçare, ekuivalente me së paku 300 ECTS). Fokusi i trajnimit është në inspektimin e sistemeve NVKA në lidhje me dimensionimin, operimin dhe performancën energjetike të tyre, sipas kornizës ligjore/ rregullative, si dhe standardeve bashkëkohore dhe praktikave të qëndrueshme. Përfundimi i suksesshëm i këtij trajnimi do të jetë bazë për certifikimin dhe licencimin si ekspertë të pavarur për inspektimin e sistemeve të NVKA në të ardhmen.

Trajnimi do të realizohet nga trajnerë të specializuar, të cilët janë pjesë e EIHP (Energy Institute Hrvoje Pozar) nga Kroacia, të dëshmuar në trajnimin e ekspertëve të pavarur në fushën NVKA, duke siguruar standarde profesionale dhe njohuri praktike sipas përvojave ndërkombëtare.

Profesionistët e inxhinierisë mekanike, në fushën e termoenergjetikës, të cilët i plotësojë kriteret e listuara më poshtë, ftohen të aplikojnë në këtë trajnim, i cili mbahet sipas grupeve/ datave në vijim:

I. Grupi 1 (30 persona): trajnimi mbahet me 4-8 maj 2026 (08.00-16.30), ndërsa provimi zhvillohet me 18 Maj 2026 
II. Grupi 2 (30 persona): trajnimi mbahet me 18-22 maj 2026 (08.00-16.30), ndërsa provimi zhvillohet me 01 Qershor 2026

Po ashtu, do të organizohet edhe trajnim shtesë për trajnerë të ekspertëve të pavarur, i cili mbahet me 1-3 qershor.
SQARIM: Grupimi i pjesëmarrësve në Grupin 1 apo 2 bëhet sipas radhës së dorëzimit të aplikimeve, andaj ju lutem të keni parasysh rëndësinë e aplikimit sa më heret. Aplikuesit që dëshmojnë përvojë shtesë (sipas listës së mëposhtme) mund të aplikojnë edhe për Trajnimin për Trajnerë, me ç’rast do të ju jepet përparësi të vendosen në Grupin 1.

Kriteret minimale për tu pranuar në këtë trajnim janë dhënë në vijim: 
1. Formulari i aplikimit i plotësuar, së bashku me të gjitha dokumentet e listuara sipas formularit
2. Kualifikimi akademik - diploma në inxhinieri mekanike, fusha termoenergjetikë, niveli 5 vjeçar i studimeve, ekuivalent me së paku 300 ECTS.
3. Përvoja profesionale
· Për trajnim për ekspert të pavarur – 2 vite përvojë pune pas diplomimit sipas pikës 2. 
· Për trajnim për ekspert të pavarur, si dhe trajnim për trajner – 5 vite përvojë pune pas diplomimit sipas pikës 2. Përvoja e kërkuar profesionale duhet të jetë në projektim, mbikëqyrje të instalimit dhe funksionalizimit, dhe mirëmbajtje të sistemeve NVKA në ndërtesa.


Afati për aplikim është deri me 17.04.2026.
Dorëzimin i aplikimeve bëhet në MMPH/DPHNB, përmes postës elektronike në adresën adelina.vatovci@rks-gov.net . 
Vëmendje: Dokumentet dorëzohen në formatin pdf ose jpg. Madhësia e totale e të gjitha dokumenteve të mos jetë më e madhe se 20 MB.

